
До: Центар за Развој на Југозападен Плански Регион 
 Мирјана Лозаноска, Раководител 
 
 
 
Предмет: Извештај за консултантски ангажман 
 
 
Почитувани, 
 
Во продолжение е извештајот за консултантскиот ангажман за подготовка и анализа на проектни 
концепти од регионалните форуми во југозападниот плански регион. 
 
 
Со почит, 
 
 
Благоја Милошевски  
ПЛАНУМ КОНСАЛТИНГ 

ИЗВЕШТАЈ ЗА КОНСУЛТАНТСКИ АНГАЖМАН 

 
 
Вовед 
 
Компанијата Планум Консалтинг (во понатамошниот текст надворешен консултант) беше 
ангажирана од страна на Центарот за Развој на Југозападен Плански Регион за вршење услуги за 
подготовка и анализа на проектни концепти од регионалните форуми во југозападниот плански 
регион. 
 
 
Реализирани активности 
 
Според договорот и преземените обврски, надворешниот консултант ги спроведе следните 
активности: 
 

- Присуствуваше на првата форумска сесија, одржана на 26 октомври 2022 година во хотел 
Дрим во Струга.  Поделени во групи, присутните претставници од општините, невладините 
организации и други стејкхолдери дискутираа за приоритетните проблеми од регионален 
карактер и потенцијални решенија во рамките на програмата на Бирото за Рамномерен 
Регионален Развој (БРРР).   
 

- Од првата форумска сесија произлегоа три главни проектни предлози за кои се продолжи 
со подготовка на проектни концепти: 

o Подобрена енергетска ефикасност во ЈЗПР 
o Развој на регионалниот туризам и други економски дејности 
o Употреба на обновливи извори на енергија во ЈЗПР 

 

- Надворешниот консултантот, со голема поддршка од Центарот за регионален развој, 
организираше онлајн средби со предлагачите на проекти, односно, индивидуални средби 
со општините од југозападниот регион.  Во текот на онлајн средбите од предлагачите на 
проектните концепти, беа побарани дополнителни информации, вклучително и основни 
проекти, предмер-пресметки, технички спецификации и други документи поврзани со 
предложените проектни активности. 

 
- Врз основа на податоците од онлајн средбите, независниот консултант, со поддршка од 

центарот за регионален развој, подготви буџети и разви 3 проектни концепти во рамките на 
програмата на Бирото за регионален развој. 
 

- Очекуваните економските ефекти, според анализите во проектните концепти, се прикажани 
во следната табела: 

Табела: Cost/Benefit анализа – проектни концепти за Биро за Рамномерен Регионален Развој 

Назив на проектот 
Буџет на 
проектот 

NPV на идните 
економски 

придобивки 

Benefit/Cost 
коефициент 

Подобрена енергетска ефикасност во 
ЈЗПР 

19.700.000 64.049.689 3,25 

Развој на регионалниот туризам и други 
економски дејности 

13.493.002 14.109.069 1,05 

Употреба на обновливи извори на 
енергија во ЈЗПР 

22.800.000 145.638.877 6,39 

Вкупно: 55.993.002 223.797.635 4,00 

 
- Најголем коефициент придобивки наспроти трошоци (Benefit/Cost Ratio) има проектот за 

употреба на обновливи извори на енергија.  Ова е сосема разбирливо имајќи ги во предвид 
движењата на цените на електрична енергија во текот на 2022 година, и очекувањата за 
следниот период, односно заштедите кои би се постигнале со користењето на обновливите 
извори на енергија. Во утврдувањето на нето сегашната вредност на идните економски 
придобивки се користеше дисконтна стапка од 3,5%.   

 
- Независниот консултант ги презентираше проектните концепти и на втората форумска 

сесија, која се одржа на 1 декември 2022 година во хотел Дрим, во Струга.  Присутните 
претставници од општините, невладините организации и други стејкхолдери, дискутираа по 
однос на предложените концепти.  Согласно со упатствата на модераторот на форумот, на 
крајот учесниците (претставници од општините, невладините организации и други 
стејкхолдери) гласаа за предложените проектни концепти. 
 

- Врз основа на заклучоците и гласањата, се пристапи кон изработка на три апликации за 
Бирото за Рамномерен Регионален Развој. 

 
 


